CONVERTER UN CONTO EN OBRA DE TEATRO
Algunha das grandes obras da literatura infantil e xuvenil creáronse para seren representadas, por exemplo Peter Pan. James Barrier concebiuna como unha pequena obra de teatro. Entre 1904 e 1954 representouse máis de dez mil veces só en Inglaterra.
Tentemos facer o mesmo co coñecido conto de Carapuchiña Vermella. Temos que ter en conta os seguintes aspectos.

-Dividir o texto en cadros e escenas que iremos numerando. O conto de Carapuchiña Vermella divídese en tres escenarios onde os personaxes desenvolven a narración. A casa de Carapuchiña, o Bosque e  a Casiña da Avoa.

-Enumerar os personaxes da obra: a Nai de Carapuchiña, Carapuchiña o Lobo, a Avoa e o Cazador.

-Deseguido escríbese o diálogo entre os pesonaxes  e as acotacións nas que se explica o que pasa en cada escena: como fala cada un dos personaxes, as entradas á escena, etc…

Como exemplo para os alumnos lerase o fragmento do conto que podería quedar da seguinte forma:

Érase unha nena moi fermosa. Todo o mundo a quería  porque era boa e cariñosa, pero quen máis a quería era a súa avoa que lle regalara unha carapuchiña de veludo vermello, e a ela gustáballe tanto que a levaba posta todo o día. E por iso todo o mundo dicíalle Carapuchiña.
Un día a súa nai  díxolle:

-“Carapuchiña tes que ir a casa da avoa e levarlle unha cestiña c un anaquiño de torta e un bote de mel, mais ten moito coidado cando chegues ao bosque, non te distraias polo camiño.”
A avoa vivía lonxe, no medio do bosque, a máis de media hora de camiño.

Cando Carapuchiña chegou ao bosque, saíulle o lobo ao paso e lle dixo:

-“Ola Carapuchiña, onde vas tan cedo?

- Vou ver a miña avoíña que non se encontra ben: lévolle un anaquiño de torta e un frasquiño de mel.

-E onde vive a túa avoa?

-Vive no medio do bosque.

E o lobo pensou:

“Vaia, se teño sorte, e me dou presa poderei encher o bandullo: primeiro comerei á avoa e, de postre, comereime á nena que ten que estar moi tenra”.

E en voz alta dixo:

-“Pero Carapuchiña, non ves que día tan bonitiño hai? Como ías tan axiña non te deches de conta das flores de mil colores, dos paxaros que cantan e das raiolas de sol que xogan entre as follas”.
Adaptando o texto, a dramaturxia podería quedar do seguinte xeito:

CADRO I

(Vese unha casa onde a nai de Carapuchiña está lavando a louza-ou traballa co ordenador se se quere ser políticamente máis correcto- De súpeto Carapuchiña coa súa indumentaria, entra en escena)

Carapuchiña.: Bo día, mamá!

Nai: Bo días, Carapuchiña! Escoitame ben, tes que ir á casa da túa avoíña para levarlle esta cestiña…

( A nai dalle a cesta a Carapuchiña)

Carapuchiña: Viva! Hoxe verei á miña querida avoíña.

Nai: Dentro hai unha torta e un bote con mel, pero, non te entreteñas polo camiño e vixía ben cando entres no bosque.

(Carapuchiña colga a cestiña no brazo e disponse a saír coma un raio)

Nai: Carapuchiña, non esqueces algo?

Carapuchiña: Non, mamá, levo todo: a cesta, o mel, a torta e a carapucha.

( A nai sinálalle e meixela agardando que lle dea un biquiño. Ela volve sobre os seus pasos e bica a súa nai con entusiasmo)
Carapuchiña:  Adeus, mamá!

Nai: Adeus filla, e lembra que tes que ir directamente a casa da avoíña 
CADRO II

( Vese un bosque escuro polo que pasea un lobo.E, de súpeto, choutando e movendo a cestiña dun lado para outro, aparece en escena Carapuchiña. O lobo sáelle ao encontro)
Lobo.- Ola!, Carapuchiña. Onde vas tan cedo?

Carapuchiña: Vou á casa da miña avoíña, pois non se encontra ben: lévolle unha torta  e un bote de mel.

( O lobo olla con atención o contido da cea)

Lobo: E…onde vive a túa avoa?

Carapuchiña: Vive no medio do bosque.

(O lobo, dirixíndose ao público, fai como se pensara o que vai dicindo)

Lobo: Que sorte teño, se me dou presa hoxe poderei ter unha boa festa. Primeiro comereime á avoa e, de postre, á nena, que ten que estar moi blandiña.

(Lobo dase a volta e dille a Carapuchiña)

Lobo: Pero muller, non teñas tanta presa. Non ves as flores tan bonitas que deixas ao teu paso, e as bolboretas de mil colores, e o cantar dos paxariñso, e o río que vai rindo desde que amenceu…

E desde aquí, por exemplo, deixamos que os alumnos teñan total liberdade para que elixan un conto da biblioteca ou que coñezan por telo oído, para que o adapten como se fixo con este modelo.

